
4

E sta coggia a cresceiva in proporzion

Che aumentava a bazinn-a e fâva scûo,

E a locciava, crescendo, a decision

De voeì vinse o so punto e tegnî dûo,

E de moddo che a forsa de locciâ

A se n[']è andæta c'ûnna micellâ.

E tra lë renegando e a mal'invïo,

No voendo ammette de tornâ inderrê,

O se mette in cammin, fûto avvilïo

Piggiando a direzion do Monestê,

Ma o se perde, o s'imbroggia, o s'imbarassa

In ti vasi e o bersò d'ûnn-a terrassa.

Sta terrassa a l'ëa, comme de raxon,

O grammo sfêugo d'ûn appartamento

Da poco tempo in ça dæto a pixon

A ûn Tizio, che pe o so temperamento

No çerto in voxe d'eccessiva flemma,

O se ciammava Capitan Giastemma.

Quando ä mattin, doppo ûnn-a nêutte in gianco,

Gïando sempre tra i vasi e in scî ortiggêu

O povëo Loro, pin de famme e stanco,

O l'ëa lì arröbbonôu comme ûn rissêu,

O vedde vegnï a serva in sciä terrassa,

Rosiggiandose ûn tocco de fûgassa.

